
2024-cü il də Azərbaycan tarixində 

mühüm islahatlar dövrü kimi yadda 
qalacaq. +esabat ilində müasir iqti-
sadi yanaşmaların diqqətdə saxlanıl-
ması, iqtisadiyyatın şaxələndirilməsi, 
əlverişli biznes mühitinin yaradılması, 
investisiya cəlbediciliyinin gücləndi-
rilməsi, vergi və gömrük sistemində 
əsaslı dəyişikliklər edilməsi, şə൵aÀı-
ğın artırılması kimi mühüm addımlar 
atılması respublikada 2025-ci ildə da-
yanıqlı və inklüziv sosial-iqtisadi in-
kişafı daha da sürətləndirəcək. Bütün 
bunlar möhkəm təməllərə əsaslanan 
milli tərəqqi modelinin tam olaraq 
formalaşdırılmasını şərtləndirəcək.   

2024-cü il, eyni zamanda, büdcə si-
yasətinin müəyyənləşdirilməsində də əsas 
rol oynadı. Bu dövrdə icrasına 2022-ci ildə 
başlanılan və hazırda da uğurla davam et-
dirilən sosial-iqtisadi inkişaf strategiyası 
diqqət mərkəzində saxlanıldı, Qarabağ və 
Şərqi =əngəzur iqtisadi rayonlarının bər-
pası və yenidənqurulması, eləcə də Böyük 
Qayıdışın reallaşdırılması üzrə tədbirlər 
planlarına prioritet istiqamətlər kimi yana-
şıldı.

Bütün bunlarla bərabər, hesabat ilində 
ərzaq təhlükəsizliyinin təmin edilməsi və 
sahibkarlığın inkişafının dəstəklənməsi, 
ən vacib prioritet layihələrin maliyyələş-
dirilməsi üçün yeni borclanma siyasəti, 
makroiqtisadi sabitliyin və büdcə daya-
nıqlılığının gerçəkləşdirilməsi məsələləri 
qarşıya önəmli vəzifələr kimi qoyuldu. 
Cari büdcə siyasətinin formalaşmasında 
“2022–2026-cı illərdə sosial-iqtisadi inki-
şaf Strategiyası”nda nəzərdə tutulan hədəf-
lər  və hərbi xərclərin maliyyə öhdəliyi də 
diqqət mərkəzində saxlanıldı. 

Prezident İlham Əliyevin 2024-cü il 
dekabrın 16-da təsdiqlədiyi “Azərbaycan 
Respublikasının 2025-ci il dövlət büdcəsi 
haqqında” Qanunda əksini tapan göstə-
ricilər də qarşıdakı dövrdə ölkə həyatı-
nın bütün sahələrinin davamlı inkişafını 
şərtləndirir. Azərbaycan Respublikasının 
2025-ci il dövlət büdcəsinin gəlirlərinin 
38 milyard 356 milyon manat, xərclərinin 
41 milyard 407 milyon 600  min manat (o 
cümlədən, mərkəzləşdirilmiş gəlirlərin 37 
milyard 562 milyon 64 min manat, yer-
li gəlirlərin 793 milyon 936 min manat, 
mərkəzləşdirilmiş xərclərin 40 milyard 
608 milyon 389  min manat, yerli xərclə-
rin 799 milyon 211min manat) məbləğində 
təsdiq edilməsi də vurğulanan fikrin bariz 
ifadəsidir. 

Adıçəkilən qanuna əsasən, ölkədə is-
tehsal edilən və qiymətləri tənzimlənən 
məhsulların ixracı zamanı onların kontrakt 
(satış) qiyməti ilə (ixracla bağlı xərclər 
çıxılmaqla) ölkədaxili topdansatış qiymə-
ti arasındakı fərqdən (SV2P əməliyyatları 
istisna olmaqla) dövlət büdcəsinə 30 faiz 
həcmində yığım tutulur və bu yığımlar 
vergi ödəyicisinin vergilər, faizlər, maliy-
yə sanksiyaları, habelə  inzibati cərimələr 
üzrə digər borcların ödənilməsinə aid edil-
mir.

Sənəddə Azərbaycanın 2025-ci il döv-
lət büdcəsinin mərkəzləşdirilmiş gəlirləri 
isə hər bir şəhər və rayon üzrə müəyyən-
ləşdirilmiş gəlirlərin müvafiq şəhər və ra-
yonların yerli xərclərindən artıq olan his-
səsi (müvafiq icra hakimiyyəti orqanının 
müəyyənləşdirdiyi məqsədli büdcə fondla-
rına aid edilənlərdən başqa) hesabına for-
malaşdırılır.

Bundan başqa, sözügedən qanuna 
əsasən, bu prosesdə 2025-ci il dövlət büd-

cəsinin mərkəzləşdirilmiş gəlirləri gömrük 
rüsumları, Azərbaycan Respublikasının 
ərazisinə malların idxalına görə əlavə dəyər 
vergisi və aksiz, dövlət əmlakının icarəyə 
verilməsindən daxilolmalar, xarici döv-
lətlərə verilmiş kreditlər üzrə daxilolma-
lar, səhmlərində dövlətin payı olan müəs-
sisələrdən alınan dividendlər, müvafiq icra 
hakimiyyəti orqanının müəyyənləşdirdiyi 
orqandan (qurumdan), eləcə də dövlət büd-
cəsinin mərkəzləşdirilmiş xərclərindən ma-
liyyələşdirilən büdcə təşkilatlarının ödənişli 
xidmətlərindən daxilolmalar, müvafiq icra 
hakimiyyəti orqanının müəyyənləşdirdiyi  
məqsədli büdcə fondlarının digər gəlirləri 
də əsas rol oynayır. 

Qanunda Azərbaycan Respublikasının 
şəhər və rayonları üzrə gəlirlər 15 milyard 
500 milyon  manat, o cümlədən müvafiq 
icra hakimiyyəti orqanının müəyyənləş-
dirdiyi məqsədli büdcə fonduna aid olan 
məbləğ 152 milyon 100 min  manat, yer-
li xərclər 799 milyon 211 min   manat, 
gəlirlərin yerli xərclərdən artıq olan və 
mərkəzləşdirilmiş gəlirlərə aid hissəsinin 
məbləği 14 milyard 553 milyon 964 min  
manat, yerli gəlir və xərcləri tənzimləmək 
üçün mərkəzləşdirilmiş xərclərdən ayrıl-
ması nəzərdə tutulan vəsaitin yuxarı həddi 
5 milyon 275 min manat məbləğində təs-
diqlənib.     

Azərbaycan Respublikasının 2025-ci 
il üzrə daxili dövlət borclanmasının yuxarı 
həddi (limiti) 2 milyard manat, xarici döv-
lət borclanmasının yuxarı həddi (limiti) 3 5 
milyard manat təsdiq olunub. İl ərzində ve-
riləcək dövlət zəmanətlərinin məbləğinin 
yuxarı həddi (limiti) isə 2 milyard manat 
məbləğində nəzərdə tutulub. 

“Azərbaycan Respublikasının 2025-ci 
il dövlət büdcəsi haqqında” Azərbaycan 
Respublikasının 2024-cü il 16 dekabr ta-
rixli  Qanununun tətbiqi ilə bağlı bir sıra 
məsələlər barədə Azərbaycan Respubli-
kası Prezidentinin 27 dekabr 2024 cü il 

Fərmanında Nazirlər Kabinetinə  bir sıra 
məsələlərlə yanaşı, sahibkarların dövlət 
qurumlarına (orqanlarına) müraciətinin 
elektron təşkili, sahibkarlıq fəaliyyəti üçün 
zəruri məlumatların mərkəzləşmiş qayda-
da gerçəkləşdirilməsi, eləcə də sahibkarlıq 
subyekti barəsində məlumatın işlənilmə-
sinə razılığın reallaşdırılması kimi önəmli 
vəzifələrin yerinə yetirilməsi tapşırılıb. 

Bütün bunlarla yanaşı, sözügedən fər-
manla hökumət qarşısında dövlət xidmət-
lərinin rəqəmsal formada “bir pəncərə” 
prinsipi əsasında təqdimi, eləcə də həmin 
xidmətlərə görə ödənişlərin həyata keçi-
rilməsi, habelə dövlət xidmətinin göstə-
rilməsində istifadə edilən müvafiq dövlət 
informasiya ehtiyatlarının və sistemlərinin 
(satınalma, lisenziya və icazələr, vergi, 
logistika, poçt sahələri) təkmilləşdirilmə-
si, o cümlədən sahibkarı təmsilçilik səla-
hiyyətinin idarə edilməsinin təşkili üçün 
Elektron Hökumət İnformasiya Sisteminin 
infrastrukturunda “Mygov Biznes” altsis-
temi yaradılmasının reallaşdırılması kimi 
öhdəliklər qoyulub.  

Yuxarıda sadalananlarla bərabər, Azər-
baycan Prezidentinin yuxarıda adıçəkilən 
fərmanında Nazirlər Kabinetinə dövlət 
orqanları (qurumları) tərəfindən sahib-
karlara göstərilən xidmətlərə və hüquqi 
hərəkətlərə görə müxtəlif həcmdə və sayda 
rüsum, xidmət haqqı və tariflər formasın-
da alınan ödənişlərin optimallaşdırılması, 
habelə yalnız ölkə Prezidentinin 2014-cü 
il 11 sentyabr tarixli Fərmanına əsasən 
yaradılmış Dövlət Xidmətlərinin Elekt-
ron Reyestrinə aid xidmətlər üzrə qanunla 
nəzərdə tutulmuş əsaslarda, eyni zamanda, 
həcmdə yığımların müəyyənləşdirilməsi,  
dövlət xidmətlərinə əlçatanlığın gerçəkləş-
dirilməsi, səmərəlik və şə൵aflığın artırıl-
ması məqsədilə rəqəmsallaşmayan dövlət 
xidmətlərinin dairəsi aydınlaşdırılaraq on-
ların “ASAN xidmət”də ifadəsinin həyata 
keçirilməsi  tapşırılıb.  

Nazirlərlər Kabineti, həmçinin “Azər-
baycan Respublikasının 2025-ci il dövlət 
büdcəsi haqqında” Azərbaycan Respub-
likasının 2024-cü il 16 dekabr tarixli Qa-
nununun 12-ci maddəsi ilə təsdiq edilmiş 
daxili və xarici borcalmanın, il ərzində 
veriləcək dövlət zəmanətlərinin məbləği-
nin yuxarı həddi (limiti) çərçivəsində ba-
zar konyunkturundan asılı olaraq milli və 
xarici valyutada borcalmanın, o cümlədən 
dövlət istiqrazlarının buraxılışının həyata 
keçirilməsi üçün tədbirlər də görəcək. 

Azərbaycan Respublikasının Dövlət 
Neft Fondu isə bu fonddan dövlət büd-
cəsinə nəzərdə tutulan transfertin yuxarı 
həddinin aylıq və rüblük bölgü əsasında 
həyata keçirilməsini Maliyyə Nazirliyi və 
Mərkəzi Bankı ilə əlaqələndirməklə real-
laşdıracaq.

Ekspertlər dövlət büdcəsinin sosialyö-
nümlüyünü diqqətə çatdıraraq qeyd edirlər 
ki, Dövlət Sosial Müdafiə Fondunun növ-
bəti il üçün büdcəsi gəlir və xərcləri bə-
rabər olmaqla 7,7 milyard manat nəzərdə 
tutulur və bu cari illə müqayisədə 10,5 faiz 
çoxdur. İşsizlikdən sığorta fondunun büd-
cəsi gəlir və xərcləri bərabər olmaqla 261 
milyon manat nəzərdə tutulur və bu cari 
illə müqayisədə  9,5 faiz yüksəkdir. Bu   isə 
növbəti ildə əhalinin sosial rifahının daha 
da yaxşılaşdırılmasına imkan verəcəyini, 
aztəminatlı insanların sosial müdafiəsini 
gücləndirmək üçün büdcədə etibarlı maliy-
yə təminatının yaradılacağını deməyə əsas 
verir. 

Ümumiyyətlə, 2025-ci ilin dövlət büdcə-
si layihəsi və büdcə zərfinə daxil olan digər 
sənədlər ölkəmizin iqtisadi reallıqlarına və 
büdcə qanunvericiliyinin tələblərinə yük-
sək səviyyədə cavab verir. Habelə ölkə-
mizin milli təhlükəsizliyinə, iqtisadiyya-
tın inkişafına, sosial rifaha, Qarabağın və 
Şərqi =əngəzurun bərpasına, eləcə də digər 
dövlət maraqlarına xidmət edir. 2025-ci 
ilin büdcəsi dövlətimizin siyasi, iqtisadi və 

hərbi gücünü nümayiş etdirməklə, növbəti 
ildə də ölkə Prezidentinin qarşıya qoyuldu-
ğu çox mühüm və təxirəsalınmaz strateji 
vəzifələrin yerinə yetirilməsi üçün etibarlı 
maliyyə təminatı yaradır.

2025-ci ilin büdcəsi minimum əmək-
haqqının, minimum pensiyaların məbləği-
nin artırılmasına da şərait yaradır. Belə ki, 
növbəti ildə əmək pensiyalarının orta məb-
ləğinin 535 manata, yaşa görə pensiyaların 
orta məbləğinin isə  571 manata çatacağı 
nəzərdə tutulur.  Eyni zamanda, gələn il 
İşsizlikdən Sığorta Fondu büdcəsinin bö-
yük hissəsinin fəal məşğulluq tədbirlərinə 
yönəldiləcəyi və bu çərçivədə özünəməş-
ğulluq layihəsinin davam etdiriləcəyi, peşə 
hazırlığına diqqətin artırılacağı, D2ST 
xidmətinin fəaliyyətinin genişləndiriləcəyi 
də nəzərdə tutulur.   

Gələn ilin dövlət büdcəsinin əsas xərc 
istiqamətlərində əhalinin sosial müdafiəsi 
və sosial təminatı xüsusi diqqət çəkir. Şə-
hid ailələrinə, qazilərə qayğı dövlət siyasə-
tinin prioritetləri sırasında önəmli yer tutur. 
Bütün istiqamətlər üzrə sosialyönlü xərc-
lərin dövlət büdcəsi xərclərinin 40 faizini 
üstələməsi də bunun bariz ifadəsidir. 2nu 
da qeyd edək ki, 2025-ci ildə minimum 
əməkhaqqı, pensiya, müavinət və digər so-
sial ödənişlərdə yeni artımların 3 milyona 
yaxın vətəndaşı əhatə edəcəyi gözlənilir. 

Müasir təhsilin inkişafı və əhalinin 
keyfiyyətli və qabaqcıl tibbi xidmətlərə 
çıxışının yaxşılaşdırılması məqsədləri 
üçün növbəti ilin dövlət büdcəsində daha 
çox vəsait nəzərdə tutulub.  2020-ci ildən 
başlayaraq 2025-ci il də daxil olmaqla 
dövlət büdcəsindən azad olunmuş ərazilər-
də aparılan bərpa-quruculuq işlərinə 22 
milyard manata yaxın, o cümlədən 2025-ci 
ildə 4 milyard manat vəsait ayrılıb. Böyük 
Qayıdış çərçivəsində keçmiş məcburi köç-
künlərin işğaldan azad olunmuş ərazilərə 
köçürülməsi prosesi indiyədək uğurla hə-
yata keçirilib. Bugünədək 2417 ailə – 9306 
nəfər azad olunmuş ərazilərə köçürülüb.

Sonda onu da qeyd edək ki, gələn il 
“Naxçıvan Muxtar Respublikasının sosi-
al-iqtisadi inkişafına dair 2023–2027-ci il-
lər üçün Dövlət Proqramı”nın icrası diqqət 
mərkəzində saxlanılacaq və 150 milyon 
manat vəsait ayrılacaq. Eyni zamanda, 
hökumət tərəfindən regionların sosial-iqti-
sadi inkişafına dair növbəti 5 illik dövlət 
proqramının hazırlanmasına başlanılacaq.

Ümumiyyətlə, həyata keçirilən isla-
hatlar ölkəmizi növbəti böyük dönüş as-
tanasına gətirib. Yeni mərhələdə dayanıqlı 
inkişaf tədbirlərinin uğurla həyata keçiril-
məsi, o cümlədən iqtisadiyyatın innova-
tiv üsullarla inkişaf etdirilməsi, qeyri-neft 
sektorunun şaxələndirilməsi, rəqəmsal 
ekosistemin inkişafı, Qarabağın və Şərqi 
=əngəzurun bərpası, habelə iqtisadi və so-
sial sahələrdə nəticəyönümlü islahatların 
davam etdirilməsi daha yüksək sosial-iq-
tisadi nailiyyətləri və artımı gerçəkləşdirə-
cək. 

Beləliklə, dövlət başçısının xalqımı-
zın rifahı və dövlətimizin qüdrətlənməsi 
naminə gördüyü böyük işlər Azərbaycan 
tarixinin parlaq səhifəsidir. Bu gün yeni 
strateji hədəflərə nail olmaq üçün bütün 
səmərəli artım mənbələrindən istifadəni 
dəyərləndirən Azərbaycan yeni reallıqlar 
şəraitində qalib və güclü iqtisadi potensi-
alı olan dövlət kimi dünyada mövqelərini 
daim möhkəmləndirir. Prezident İlham 
Əliyevin müdrik və uzaqgörən siyasəti 
bundan sonra da onilliklər ərzində xalqı-
mızın rifahına böyük töhfə verəcək.

Son 21 ilin yüksəlişi xəzinəyə  
daim yüksək gəlir qazandırıb
%u il isə Azərbaycan d|Ylətinin ən b|yük büdcəsi qəbul edildi

(əvvəli qəzetin 26 dekabr sayında)

Ermənilər Hitlerə aid etdikləri, amma 
onun demədiyi bir ifadəni işlətməyi çox 
sevirlər. Bu ifadə vaxtilə Paşinyanın  tə-
sisçisi  və redaktoru olduğu “Haykakan 
jamanak” ailə qəzetinin üst başlığında 
yer almışdı. Qəzetdə gedən yazıda  guya 
Hitler yəhudiləri qırmağı qərarlaşdırarkən 
deyib: “Türklər Birinci dünya nüharibəsi 
dövründə erməniləri məhv etdilər. 2nlara 
nə etdilər ki, bizə də nəsə edilsin”. Başqa 
bir “mənbədə” belə göstərilir: “Nəhayət, 
erməni qətllərini kim xatırlayır ki" (©ȼ 
ɤɨɧɰɟ ɤɨɧɰoɜ ɤɬɨ ɩɨɦɧɢɬ ɚɪɦɹɧɫɤɭɸ 
ɪɟɡɧɸ"ª. 22 avqust 1939-cu il).  Daha 
bir erməni mənbədə bu fikir “Erməniləri 
Türklər qətl etdilər, onu kim xatırlayır"– 
kimi verilir. Göründüyü kimi, bunların 
fərqli “təqdimatları” Hitlerə aid edilən 
fikrin özünü şübhə altına alır. Alman-
lar birmənalı şəkildə bunu inkar edirlər: 
Hitler belə bir fikir söyləməyib və heç 
bir  mənbədə buna rast gəlmək mümkün 
deyil. Bu, sadəcə, hayların məkrli uydur-
masıdır. 

Şübhəsiz ki, Hitler belə şey deməyib. 
Bu ifadəyə dünya tarixşünaslığında  mə-
lum erməni metodu ilə qarşıdakını şər-
ləmək vasitəsi kimi baxılır. Əksinə, Hitlerə 
aid belə bir fikir mövcuddur ki, ermənilər 
güvəniləcək millət deyil. Yəqin, o, hayla-
rın 2smanlı dövlətinə xəyanətindən xə-
bərdar idi. Hətta Hitler bu ifadəni söyləsə 
belə, onun sözlərinin “erməni soyqırımı” 
adlı uydrmanın həqiqət kimi təqdim edil-
məsinə əsas vermir.

Dünyanın müxtəlif ölkələrinə gön-
dərdikləri və müxtəlif üsullarla qondarma 
“erməni soyqırımı”nın qəbul edilməsinə 
nail olduqları (belə ölkələrin sayı 30-u 
keçib) təkliflərində Hitlerin uydurulmuş 
məlum ifadəsi mütləq yer alır. Məsələyə 
başqa bucaqdan baxsaq, Hitlerlə “erməni 
həmrəyliyi” milliyyətçi hay cəmiyyətinə 
fürerə rəğbət ruhu gətirir və hətta bu fikri 
söylədiyinə görə “bəlkə Hitler də erməniy-
miş«” deyənlər tapılır. Gerçəklik odur ki, 
Hitler erməni deyil, amma onun fəaliyyəti 

ilə ermənilərin etdikləri arasında qəribə bir 
yaxınlıq mövcuddur. 

Ermənilərin irqçiliyi almanların ötən 
əsrin 20–30-cu illərindəki “milli doktri-
nasına” bənzəyir. Hitleri erməniləşdirmək 
istəyi onların faşistlərlə ortaq kimliyini or-
taya qoyur. Bir az geriyə baxsaq, görərik 
ki, nasist düşüncənin ortaya çıxması və ya-
yılmasında da bir oxşarlıq mövcuddur. Qə-
dim zamanlardan erməni  fəlsəfəsində və 
düşüncə sistemində önəmli yerə sahib olan 
Armenizmi (erməniliyi) erməni tarixi və 
mədəniyyətindən ayrı düşünmək, xristian 
ideologiyasının ruhunun xaricində görmək 
doğru sayılmayıb. Məlumdur ki, hayların 
hətta dinlərini irqçi düşüncəyə qurban ver-
dikləri məqamlar olub.  

Məgər Hitler yəhudiləri xristian olma-
dıqlarına görə öldürürdü" Alman nasizmi-
nin bir inanc sistemi vardı və onun xris-
tianlıqla heç bir əlaqəsi yox idi. Erməni 
faşizmi də eynilə bu zəmində  ortaya çıx-
mışdı. İnanclar sistemində ermənilik, ya 
da erməniçilik (armenizm) həmişə irqçi, 
nasist ideologiya ilə yüklənib və bütün  ta-
rixi dövrlərdə özünüyaşatma istiqamətində 
erməni milliyətçiliyinə əsaslanıb. 

İfadənin mənşəyi antik Roma idarə-
çilərinin geniş səlahiyyətlərini simvolizə 
edən, ucunda balta əksi olan bir çubuq 
dəstəyinin adından, latınca “fasces” sözün-
dəndir. Eyni simvol daha sonralar Fransız 
inqilabı əsnasında “işıqlanma” mənasında 
xalqın əlindəki dövlət gücünü təmsil etmək 
kimi istifadə edilib. Bu simvol bəzi dəyi-
şikliklərlə 1926-ci ildən etibarən İtalyanın 
rəsmi dövlət simvoluna çevrilib. Simvolun 
üç mənası vardı: dövlət gücü, xalq mülkiy-
yəti və  bərabərlik�  Bu şüarlar faşizmin 

yaradıcısı Mussolininin  təbliğat kampan-
yalarında   istifadə edilib. 

Faşizm diktator  rejimlərini   möhkəm-
lətmək üçün istifadə edilən ümumi bir ter-
min olmazdan əvvəl italyan milliyyətçili-
yini təmsil edən ideologiya olaraq ortaya 
atılıb. Ancaq onunla eyni vaxtda yaranan 
və falanjizm kimi cərəyanlar da məqsəd 
baxımından bir İtalyan ideologiyası olan 
faşizmə yaxın olduqları üçün onunla bağlı 
siyasi hərəkətlər olaraq tanınmışlar.

Bir rejimin faşist olaraq tanınması 
üçün o rejimin ideologiyasının milliyyət-
çi olması və millətin varlıq və maraqları-
nı hər şeydən üstün tutması gərəkdir. Bu 
hədəfə çatmaq üçün iqtisadiyyat üzərində 
möhkəm bir dövlət yumruğu tətbiq etmək, 
həyat tərzinin aşağı düşməsinin qarşısı-
nı almaq üçün qiymət siyasətinin  tətbiqi 
kimi tədbirlər faşizmin əsas siyasəti olub. 
Faşizm siniflər arasındakı ziddiyyətləri 

ortadan qaldırmağı nəzərdə tuturdu. Bu 
istiqamətdə dövlətin əli ilə koorporativ 
peşələr qurulur, fəhlə ilə işəgötürən arasın-
da müqavilə təmin edilirdi. Cəmiyyətdəki 
yoxsul və orta sinfin ehtiyacları dövlət 
tərəfindən ən yüksək səviyyədə qarşılanır-
dı. Məsələn, Almaniyada çıxan torpaq qa-
nunu ilə kəndlilərin torpaqlarının ipoteka 
yolu ilə əllərindən alınmasına son qoyuldu 
və sərmayəçilərin  kəndlini istismar etməsi 
əngəlləndi.

Milliyyətçi və ya irqçi fikirlərin mə-
nimsənilməsi ölkələrə görə fərqlidir. 
Məsələn, italyan faşizmində “İtalyan 
vətəndaşlığı” anlayışı ön planda ikən, al-
man nasizmində “Alman qanı daşıma” dü-
şüncəsi ön plandadır. Mussolininin dokt-
rinasında vətəndaşlıq anlayışı vurğulanır, 
Hitlerin doktrinasında isə qan bağı vurğu-
lanır. İtalyan faşizmi milliyyətçidir, alman 
nasizmi isə irqçidir. 

Erməni faşizmi italyan faşizminə de-
yil, alman faşizminə daha yaxındır. Hitle-
rin “ali irq dövləti” anlayışı  Ermənistanda 
eyni anlama gəlir. Bu gün Ermənistanda 
bir nəfər də olsun başqa qövmdən olan 
millət yoxdur. Ermənistan monoetnik döv-
lətə çevrilib. Faşizm odur ki, bütün sevmə-
diklərinin ya fiziki məhvinə nail olur, ya 
da onları köləyə çevirir. Ermənistanda az 
sayda yaşayan xalqlar, deyək  ki,  yezidilər 
(yezidi kürdləri) əldə oyuncaqdır. Dövlət 
onlarla istədiyi kimi rəftar edir. Hitlerin  
faşist “Yeni nizam” anlayışı ilə Njdenin 
“Tsexakron”u arasında  heç bir fərq yox-
dur. Alman faşizmi əmr edir: “Harda yəhu-
di görsən öldür”, erməni faşizmi isə “harda 
Türk görsən öldür,  o sənin bioloji varlığın 
üçün təhlükədir” prinsipi ilə davranmağı 

tövsiyə edir.
Müasir erməni cəmiyyəti irqçi düşün-

cədən uzaqlaşıbmı" Revanşizm meyllərin-
dən imtina edibmi" Ermənistanda gedən 
prosesləri incələyərkən heç nəyin dəyiş-
mədiyi qənaətinə gəlirsən«

gtən il aprelin 25-də İrəvanda “Ne-
mezis” terror əməliyyatına həsr olunmuş 
abidənin açılması ermənilərin əsl xislə-
tinə bir daha işıq salmış oldu.  Paşinyan 
bu olayla bağlı demişdi ki, guya onun 
bu abidənin hazırlanmasından xəbəri ol-
mayıb. Azərbaycan Xarici İşlər Nazirliyi 
abidənin Ermənistanın aidiyyəti dövlət 
qurumlarının icazəsi və təsdiqi ilə hazır-
lanması, habelə açılış mərasimində hakim 
partiyanın üzvü olan Ermənistan merinin 
müavini və digər rəsmilərin iştirak etmə-
sini rəsmi İrəvanın terrorçuluq siyasətinin 
təşviqi, tarix boyu həyata keçirdiyi terror 
əməllərinin təbliğatı kimi qiymətləndirib. 
Rəsmi Ankara da terrorçuluğun təbliğini 
kəskin pisləmişdi. Abidənin götürülməsi 
tələbləri Paşinyan hakimiyyəti tərəfindən 
qulaqardına vuruldu. Açılışdan təxminən 
bir ay əvvəl Türkiyə və Ermənistan mil-
li futbol komandaları arasında İrəvanda 
keçirilən oyun zamanı erməni azarkeşlər 
“Nemezis” yazılmış pankartı stadionda 
nümayiş etdirmiş, bununla revanşist me-
saj vermişdilər. Bundan da Paşinyanın xə-
bəri yoxdur"  Qəribəsi budur ki, bütün bu 
anormal addımlar Türkiyə ilə münasibət-
lərin guya normallaşma xətti götürüldü-
yü, hətta sərhəd qapısının təmirinə 72 min 
dollar vəsait ayrıldığı barədə Ermənistan 
hökumətinin mövqeyi ilə paralel davam 
etdirilir. Amma İrəvandakı beynəlxalq 
idman yarışında Azərbaycan bayrağının 
yandırılması, həmçinin Türkiyə bayrağı-
na həqarət edilməsi, eyni zamanda, saxta 
“soyqırımı” yürüşündə ölkələrimizin bay-
raqlarına od vurulması rəsmi İrəvanın re-
vanşistlərin əlində girov olduğu qənaətini 
yaradır.

(ardı var)

